
Skólastjórafélag Íslands

Sími/Tel  595 1129/6648120  Netfang thorsteinn@ki.is
Meðfylgjandi er umsögn Skólastjórafélags Íslands um frumvarp til laga um stofnun X  
 
Skólastjórafélag Íslands fagnar frumvarpinu í heild um skilgreinda stofnun sem ætlað er að hafa skýrt markið sem þjónustu og þekkingarmiðstöð í þágu barna og ungmenna á sviði fræðslu-, uppeldis-  og menntamála. 
 
Félagið vill koma á framfæri meðfylgjandi athugasemdum við fyrirliggjandi frumvarp: 
 
2.gr. 
Rætt er um að stofnuninni sé ætlað að styðja við notkun viðurkenndra aðferða í skólastarfi og skólaþjónustu án frekari skýringa. 
 
Því kemur upp spurning um hver á að velja hvað eru viðurkenndar aðferðir og eftir hverju verður farið við valið? Er stefnan að auka miðstýringu í skipulagi skólastarfs og skólaþjónustu? 
 
3.gr. 
Stofnun X er ætlað að efla skólaþróun, styðja við skólastarf og skólaþjónustu á víðum grunni. Þá er nýrri stofnun ætlað að byggja upp færni starfsfólks skóla með virkri og samræmdri starfsþróun þar sem starfsemin nær til skólastiga leik-, grunn- og framhaldsskóla.  
 
Ef stofnun sem þessi á að standa fyrir ofangreindu er nauðsynlegt að forstjóri hafi menntun á sviði uppeldis- og kennslufræði. 
 
Sérstakt er að ráðherra geti sett nefndinni sérstakar reglur um mat á umsóknum. Ætti nefndin ekki bara að meta hæfi umsækjenda út frá auglýsingunni um starfið og þeim kröfum sem þar eru gerðar um hæfni og reynslu. 
 
4.gr. 
(x) skal hafa reglubundið samráð við sveitarfélög. 
 
Hvernig sjá menn fyrir sér að hafa reglubundið samráð við einstök sveitarfélög um verkefni stofnunarinnar. Í stað samstarfs við einstök sveitarfélög leggjum við til að haft sé samráð við Samband íslenskra sveitarfélaga? 
 
(x) skal hafa samráð við börn og ungmenni. 
 
Hvernig er stofnuninni ætlað að hafa samráð við börn og ungmenni um verkefni stofnunarinnar? Eigi að hafa samráð við börn og ungmenni leggjum við til að haft sé samstarf við Umboðsmann barna sem hefur meðal annars tengt sínu starfi sérstakan samráðshóp barna og ungmenna? 
 
5.gr. 
2) Rætt er um að styðja og efla frístundastarf um allt land. 
 
Við fögnum því að stefnan sé að bæta faglega starfsemi frístundastarfs tengt grunnskólum sbr. 33.gr. Laga um grunnskóla.  
 
7) Rætt er um faglegan stuðning og leiðsögn við innra og ytra mat auk framkvæmdar og eftirfylgni úrbótaáætlana. 
 
Skólastjórafélagið hefði viljað sjá hina nýju stofnun hafa framkvæmd ytra mats á sinni könnu en gerir sér grein fyrir að það gengur líklega ekki ef skilgreint hlutverk stofnunar X er stuðningsstofnun en ekki eftirlitsstofnun. 
  
Félagið saknar þess að enn skuli þá ekki vera ljóst hvaða deild eða stofnun ráðuneytisins muni sinna eftirlitshlutverkinu. 
 
11) 
Stofnun X er ætlað að stunda rannsóknir á sviði menntunar, skólastarfs og skólaþjónustu eftir því sem unnt er. 
 
Skólastjórafélag Íslands leggur til að stofnun X verði í samstarfi við háskólana í landinu sem sinna fræðilegu rannsóknarstarfi. Þannig uppfyllir stofnun X best fræðilegri rannsóknarskyldu sinni.  
 
Við framkvæmd verkefna stofnunarinnar skal áhersla lögð á að þjónusta skóla og skólaþjónustu, starfsfólk skóla, foreldra, börn og ungmenni. 
 
Skólastjórafélag Íslands leggur til að setningin verði látin enda á skólaþjónustu. Það er hlutverk sveitarfélaganna að mati félagsins að þjónusta starfsfólk skólanna, foreldra, börn og ungmenni hvað varðar þjónustu skólanna og skólaþjónustu almennt. 
 
8.gr. 
Umhugsunarefni er að ráðherra geti falið hinni nýju stofnun ótakmörkuð verkefni og breytt skipulagi hennar sem sitjandi ráðherra á hverjum tíma hentar. 
Leggjum til að 8.gr. verði felld út. 
 
-------------------------------------------------------------------------------------------------- 
Til athugunar: 
 
Frumvarpsdrögin eru frekar almenn og ekki er fjallað um samræmd matstæki í skólastarfi eins og lesskimunarpróf eða önnur sértæk verkefni sem hafa verið á borði núverandi Menntamálastofnunar. 
 
Ekkert er fjallað um hlutverk hinnar nýju stofnunar hvað varðar samstarf/tengsl milli skólastiga. Mikilvægt að komið verði inn á það með einhverjum hætti. 
 
Ættu þróunarsjóðir er varða skólastarf og skólaþjónustu að heyra undir þá stofnun sem ætlað er að styðja við menntun og skólastarf í landinu, stofnun X? 
 
Hvar er útgáfu leyfisbréfa og undanþágunefnd ætlað að eiga aðsetur ef ekki innan hinnar nýju stofnunar X? 
 
Hvar eru skilin ef einhver eru milli hinnar nýju stofnunar X og mennta- og barnamálaráðuneytis? 
 
Skólastjórafélag Íslands hefur áhyggjur af þróun útgáfu námsgagna í landinu og telur að stjórnvöld ættu að koma meira að ákvörðunum um þróun og framleiðslu námsgagna í landinu. 
 
Skólastjórafélag Íslands hefur áhyggjur af litlu samráði ráðuneytisins við aðila skólasamfélagsins og Kennarasambands Íslands við vinnu að nýju frumvarpi til laga um stofnun X. 
 
Hvernig er ætlunin að tryggja jafna aðkomu allra aðila skólasamfélagsins á landsvísu að hinni nýju stofnun? 
 
Mikilvægt er að við setningu nýrra laga um stofnun X fari fram ítarleg kynning til aðila skólasamfélagsins á landsvísu varðandi alla þætti hinnar nýju stofnunar. 

